2003KO IRAILAREN 15EKO GOBERNU BILKURA

=======================================


Miguel Sanz Sesma presidentea buru zuelarik, Nafarroako Gobernuak ohiko bilkura egin du gaur. Bertan besteak beste, Gobernuak ondoko gai hauek onetsi ditu:

EKONOMIA ETA OGASUN DEPARTAMENTUA

=====================================

Gobernuak Informazio Gizarterako “Dédalo” Fundazioa sortu du Tuterako Udalarekin batera

_______________________________________________________________



Nafarroako Gobernuak onetsi du gaurko bilkuran Informazio Gizartearen arloko fundazio pribatu bat eratzea Tuterako Udalarekin batera, “Fundación Dédalo para la Sociedad de la Información” izena eramanen duena. Aldi berean, Gobernuak fundazio honen estatutuak onetsi eta 6.000 euroko diru ekarpena eman du Foru Administrazioak  erakunde honetan jartzen duen sortze-ondare gisa.


Erabaki honen arrazoien azalpenean, Gobernuak gogora ekarri du Tuterako Udalak eta Toki Administrazio eta Herrilan Departamentuek egindako lankidetza hitzarmena Tuterako Ziberzentroa abian paratzeko. Hitzarmenaren helburua zen Informazio Gizartea sustatu, bultzatu eta garatzea Tutera eta Erriberako herritarren, enpresen eta erakundeen artean, informazio eta komunikazio teknologia berrien erabilpenaren bidez.


Une hauetan, Gobernuak bidezko jotzen du aipatu fundazioa sortzea, izan ere, Ziberzentroa kudeatu eta zuzentzeko tresna egokia baita. Fundazioa irabazteko asmorik gabe sortu da eta izaera pribatu eta iraunkorra izanen du. Haren sortze-kapitala 6.000 eurokoa izanen da eta, erran bezala, Administrazioak jarriko du.


Gaurko bilkuran Gobernuak haren ordez eta patrono sortzaile gisa fundazioan arituko diren pertsonak izendatu ditu. Zehatz-mehatz, ondoko kargu hauek betetzen dituzten pertsonak izanen dira: Hezkuntza Planifikazio Zerbitzuko zuzendaria; Kalitate eta Modernizazio Zerbitzuko zuzendaria; Informazio eta Telekomunikazio Gizartearen Sustapen Zerbitzuko zuzendaria; eta Berrikuntza eta Teknologia Zerbitzuko zuzendaria.

GIZARTE ONGIZATE, KIROL ETA GAZTERI DEPARTAMENTUA

===================================================


Osaketa berria onetsi da Ezgaitasunik duten Pertsonendako Laguntzaren Osoko Planaren batzorde teknikoan eta batzorde zuzendarian
_______________________________________________________________


Nafarroako Gobernuak Erabaki bat hartu du osaketa berria ezartzeko Ezgaitasunik duten Pertsonendako Laguntzaren Osoko Planaren batzorde teknikoan eta batzorde zuzendarian.


Batzorde teknikoa, Gizarte Ongizate, Kirol eta Gazteri kontseilaria buru izanen duena, ondoko lagunek osatuta egonen da: Gizarte Ongizate, Kirol eta Gazteri zuzendari nagusia, Gizarte Ongizatearen Institutuko, Nafarroako Tributuen Ogasuneko eta Enplegu Zerbitzuko  zuzendari kudeatzaileak, eta Familia, Politika Ekonomiko, Lurraldearen Antolamendu eta Etxebizitza, Osasun, Lan, Garraio, Informazio Gizarte, Kultura, eta Turismo arloetako zuzendari nagusiak, eta Gizarte Ongizate Zuzendaritza Nagusiko Gizarte Politiken Planifikazio eta Koordinazio Zerbitzuko zuzendaria.


Batzorde teknikoan, berriz, Gizarte Ongizate, Kirol eta Gazteri zuzendari nagusia buru izanen da eta koordinatzailea, Planifikazio Zerbitzuko zuzendaria. Horretaz landara, ondoko zuzendaritza nagusietako eta erakundeetako ordezkariak arituko dira: Gizarte Ongizate, Kirol eta Gazteri, Familia, Gizarte Ongizatearen Institutu, Ekonomia eta Aurrekontu Politika, Toki Administrazioa, Hezkuntza, Funtzio Publikoa, Ogasuna, Lurraldearen Antolamendu eta Etxebizitza, Osasuna, Nafarroako Enplegu Zerbitzua, Garraio, Informazio Gizartea, Kultura eta Turismo.

Izendapenak

Lehendakaritza, Justizia eta Barne Departamentua

· Alexia Mauleón Goñi, Justiziaren Zerbitzu Juridiko eta Administratiboko Administrazio Ataleko burua

· Eva Zarranz Alli, Justizia Administrazioa Modernizatzeko Zerbitzuko Ekonomiaren Ataleko burua

Ingurumen, Lurraldearen Antolamendu eta Etxebizitza Departamentua

· Beatriz Esparza Azanza, Kontrol Ekonomiko eta Administratiboaren Ataleko burua

Kultura eta Turismo Departamentua. Vianako Printzea Erakundea

· Fernando Vallejo Torrecilla, Aurrekontu eta Kudeaketa Ekonomikoaren Ataleko burua.

Ekonomia eta Ogasun Departamentua

· Jesús Anta Morán, Informazio Gizarterako Zuzendaritza Nagusiko Kudeaketa Administratiboaren Ataleko burua.

· Alberto Laseca Martínez, Sozietateen gaineko Zerga eta Egoitza Kanpoan duten Entitateen Ataleko burua

Industria, Teknologia, Merkataritza eta Lan Departamentua

· Joaquín Labiano Berástegui, Kontsumo Zerbitzuko zuzendaria.

· Carlos López Ruiz, Merkataritza Zerbitzuko zuzendaria. 

